Ein strategaeth hawliau dynol a’n rhaglen weithredu 2009–2012

Cynnwys 
Rhagair
Cyflwyniad a chrynodeb
Pennod 1: Hawliau dynol – ein hanes hyd yma
Pennod 2: Hawliau dynol – y gorffennol, y presennol a’r dyfodol
Pennod 3:Ein gweledigaeth, ein blaenoriaethau a’n rhaglen weithredu 
Rhagair 

Fel cadeirydd y Comisiwn Cydraddoldeb a Hawliau Dynol (y Comisiwn) rwyf yn hynod o falch o fod erbyn hyn â statws cadeirydd Sefydliad Hawliau Dynol Cenedlaethol cyntaf Prydain a achredir gan y Cenhedloedd Unedig.   
Mae’r datblygiad pwysig hwn yn nodi pennod newydd yn stori hawliau dynol gyfoethog Prydain.  Mae’r egwyddorion sy’n parhau i ddarparu nodweddion sylfaenol y berthynas rhwng unigolion a’r wladwriaeth mewn cymdeithasau modern, agored a democratig - tegwch, parch, cydraddoldeb, urddas ac ymreolaeth - wedi cael eu datblygu a’u cyfoethogi ym Mhrydain dros y canrifoedd.  
Bron 800 o flynyddoedd yn ôl, diffiniodd y Magna Carta hawliau sifil a gwleidyddol, gan gynnwys habeas corpus, sy’n amddiffyn ein rhyddid heddiw.  Yn sgil erchyllterau’r Ail Ryfel Byd, roedd gan gyfreithwyr Prydain rôl ganolog i’w chwarae o ran drafftio’r Confensiwn Ewropeaidd ar Hawliau Dynol (ECHR).  Daethpwyd â’r Confensiwn Ewropeaidd ar Hawliau Dynol yn derfynol i mewn i gyfraith Prydain gan Ddeddf Hawliau Dynol 1998, a oedd yn golygu na fyddai angen bellach i ddinasyddion Prydain ddeisebu Strasbwrg i amddiffyn eu hawliau ond gallent wneud hynny mewn llysoedd ym Mhrydain, ac felly’n ‘dod â hawliau dynol adref’. Yn fwyaf diweddar, eleni dilysodd Llywodraeth Prydain gyfamod hawliau dynol rhyngwladol cyntaf y 21ain ganrif -Confensiwn y Cenhedloedd Unedig ar Hawliau Pobl ag Anableddau - gan ail-gadarnhau hawliau dynol pobl anabl ac ymrwymo i wneud yr hawliau hynny’n realiti.
Mae’r strategaeth a’r rhaglen hon yn ffurfio ein hymateb i argymhellion Ymchwiliad Hawliau Dynol y Comisiwn a gyhoeddwyd gennym ym mis Ebrill 2009 ac mae’n gosod y rôl rydym yn bwriadu ei chwarae wrth ysgrifennu pennod nesaf hanes hawliau dynol Prydain.
Rydym yn gwneud felly yn nannedd nifer o heriau llym:  diffyg arweinyddiaeth yn ystod y blynyddoedd diweddar i drawsnewid hawliau dynol yn realiti bob dydd; yr hinsawdd o ran diogelwch wedi 9/11 sydd wedi bygwth hyd yn oed ein rhyddid mwyaf hynafol; camgyfleu eang o ddiben ac effaith ein cyfraith hawliau dynol; y pwysau tebygol ar wariant cyhoeddus dros y degawd sydd i ddod; a’r hunanfoddhad sy’n arwain pobl i gredu bod camdriniaethau hawliau dynol yn digwydd mewn gwledydd pell, nid ym Mhrydain yn yr 21ain ganrif.

Ond ceir cyfleoedd mawr hefyd. Rhoddodd ein Hymchwiliad Hawliau Dynol lawer o resymau dros fod yn optimistaidd. Dangosodd sut y gall hawliau dynol gryfhau unigolion i herio biwrocratiaethau, gan symud cydbwysedd grym rhwng unigolion ac awdurdodau cyhoeddus; sut y gallant rymuso pobl i gymryd rhan yn llawnach ac yn fwy effeithiol mewn penderfyniadau sy’n effeithio ar eu bywydau; a sut y maent yn helpu swyddogion cyhoeddus i gynllunio polisïau sy’n fwy parchus tuag at y bobl fwyaf bregus o dan eu gofal.  Ac, yn fwyaf oll, mae’n galonogol i ddarganfod cefnogaeth mor llethol ar gyfer hawliau dynol ym Mhrydain. Mae dros 80 y cant o’r cyhoedd yn cydnabod pwysigrwydd hawliau dynol o ran creu cymdeithas deg a chyfartal gyda gwasanaethau cyhoeddus gweddus.
Ein her yw harneisio’r cyfleoedd hyn a mynd i’r afael â’r heriau a wynebir er mwyn creu ymagwedd gadarnhaol, newydd at hawliau dynol ym Mhrydain heddiw. Mae gwneud hyn yn gofyn y cydnabyddir gwerth hawliau dynol yn llawn yn yr hyn a gyfeiriodd Eleanor Roosevelt atynt yn enwog fel ‘y lleoedd bach hynny, yn agos at gartref’, gan wneud gwahaniaeth clir i ansawdd ac urddas bywydau pob dydd.  Mae’n gofyn bod ein hymagwedd at hawliau dynol yn ymwneud nid yn unig â rhyddid rhag camdriniaeth ond hefyd â mynd ati i ehangu rhyddid pobl i ffynnu.  A thra bo’n rhaid i ni barhau i sicrhau bod y wladwriaeth yn cyflawni ei dyletswyddau i amddiffyn, hyrwyddo a pharchu hawliau dynol fel prif amcan, rydym yn cydnabod bod creu diwylliant o barch tuag at hawliau dynol yn mynnu bod yr egwyddorion parhaus hyn hefyd yn arwain y perthnasoedd rhyngom ni i gyd, fel gwerthoedd rydym yn eu rhannu gyda’n gilydd, yn ogystal â hawliau rydym yn eu hawlio drosom ein hunain.   
Dyma dasg aruchel.  Ac mae’n un na fyddwn yn ei chyflawni wrth weithio ar ein pennau ein hunain.  Rydym yn gwahodd pob plaid wleidyddol, rhanddeiliaid a’r cyhoedd ehangach i weithio gyda ni ddatblygu’r strategaeth hon a’i rhoi ar waith ac wrth wneud hynny gyflawni’r addewid hanesyddol a gynigir gan ddiwylliant hawliau dynol sydd wedi’i adfywio ym Mhrydain.
Trevor Phillips
Cadeirydd, Y Comisiwn Cydraddoldeb a Hawliau Dynol


Cyflwyniad a chrynodeb
Diben ein strategaeth hawliau dynol
Mae’r strategaeth hon yn nodi sut rydym yn bwriadu defnyddio ein pwerau i gyflawni ein dyletswyddau o ran hawliau dynol yn y cyfnod 2009-2012.  Wrth wneud hyn mae hefyd yn nodi sut byddwn yn ymateb i argymhellion ein Hymchwiliad Hawliau Dynol a gyhoeddwyd ym mis Ebrill.  Rydym yn croesawu adborth ar y strategaeth ac yn edrych ymlaen at drafod gyda’r rhai sydd â diddordeb y ffordd fwyaf effeithiol i roi ar waith ei nodau, amcanion a gweithrediadau arfaethedig.
Pwy ydym ni 


Mae’r Comisiwn Cydraddoldeb a Hawliau Dynol yn Sefydliad Hawliau Dynol Cenedlaethol (NHRI), sydd ag achrediad ‘statws A’ o’r Cenhedloedd Unedig (UN).  Fel corff statudol annibynnol sydd â phwerau rheoleiddio, a sefydlwyd o dan Ddeddf Cydraddoldeb, ein dyletswydd gyffredinol yw annog a chefnogi datblygiad cymdeithas lle: 

· na chyfyngir ar allu pobl i gyflawni eu potensial gan ragfarn neu wahaniaethu
· mae parch at ac amddiffyniad o hawliau dynol pob unigolyn
· mae parch at urddas a gwerth pob unigolyn 

· mae gan bob unigolyn gyfle cyfartal i gyfranogi yn y gymdeithas a 

· cheir parch y naill i’r llall rhwng grwpiau sy’n seiliedig ar ddeall a gwerthfawrogi amrywiaeth ac ar barch a rennir am gydraddoldeb a hawliau dynol.
Ein cyfrifoldebau i amddiffyn a hyrwyddo hawliau dynol 
O ran hawliau dynol, dyletswyddau’r Comisiwn yw:

· hyrwyddo dealltwriaeth o bwysigrwydd hawliau dynol
· hyrwyddo arfer da mewn perthynas â hawliau dynol
· hyrwyddo ymwybyddiaeth, dealltwriaeth ac amddiffyniad o hawliau dynol
· annog awdurdodau cyhoeddus i gydymffurfio ag adran 6 Deddf Hawliau Dynol 1998 (p.42) (cydymffurfio â hawliau’r Confensiwn)
· monitro effeithiolrwydd cyfreithiau sy’n gysylltiedig â chydraddoldeb a hawliau dynol a monitro ac adrodd ar gynnydd tuag at ganlyniadau dymunol a nodir.
Sefydliad Hawliau Dynol Cenedlaethol cyntaf Prydain
Ym mis Ionawr 2009, y Comisiwn oedd y corff statudol cyntaf ym Mhrydain i ennill achrediad y Cenhedloedd Unedig fel Sefydliad Hawliau Dynol Cenedlaethol ‘statws A’.
Er mwyn cael achrediad, mae’n rhaid i Sefydliadau Hawliau Dynol Cenedlaethol gydymffurfio ag Egwyddorion Paris (prif ffynhonnell safonau normadol ar gyfer Sefydliadau Hawliau Dynol Cenedlaethol). Aseswyd y Comisiwn yn drwyadl yn ôl amrywiaeth o feini prawf hirsefydlog gan gynnwys cyfansoddiad a gwarant annibyniaeth a phlwraliaeth; bod â mandad ac adnoddau i amddiffyn a hyrwyddo hawliau dynol yn effeithiol; a’n gwaith yn y meysydd canlynol:
· annog cadarnhau offerynnau hawliau dynol rhyngwladol
· ymgysylltu â’r system ryngwladol ar gyfer hawliau dynol
· cydweithredu â Sefydliadau Hawliau Dynol Cenedlaethol eraill.
Roedd yn anrhydedd fawr ennill cydnabyddiaeth ryngwladol am ein rôl hawliau dynol ac ymuno â’r teulu o 68 o Sefydliadau Hawliau Dynol Cenedlaethol sydd ag achrediad A o gwmpas y byd.  Mae achredu’n rhoi i ni rôl ffurfiol yn system y Cenhedloedd Unedig gan gynnwys mewn perthynas â Monitro Cytundeb y Cenhedloedd Unedig a Chyngor Hawliau Dynol y Cenhedloedd Unedig.
Yr Alban
Yn yr Alban, mae’r Comisiwn yn rhannu ei gydraddoldebau â Chomisiwn Hawliau Dynol yr Alban sydd yn gyfrifol am faterion hawliau dynol sy’n dod o dan gylch gorchwyl Senedd yr Alban. Gall y Comisiwn ymdrin â’r materion hyn gyda chydsyniad comisiwn Hawliau Dynol yr Alban. Mae gan y ddau Gomisiwn femorandwm cyd-ddealltwriaeth er mwyn sicrhau ein bod yn cydweithio yn y ffordd orau bosibl.
Ein pwerau 
Mae gan y Comisiwn bwerau cyfreithiol helaeth, y gellir eu defnyddio i ddiogelu ac amddiffyn hawliau dynol drwy ystod o offerynnau. Maent yn cynnwys:
· cynghori llywodraeth ganolog am effeithiolrwydd unrhyw un o’r ymddeddfiadau ar hawliau dynol ac i argymell newid, diddymu, a chyfuno ayyb unrhyw un o’r ymddeddfiadau ar hawliau dynol (Deddf Cydraddoldeb, a.11 (2))
· cydweithredu â phobl sydd â diddordeb mewn hawliau dynol yn y DU neu mewn mannau eraill, gan gynnwys y sector gwirfoddol a chymunedol (Deddf Cydraddoldeb, a.18)
· cynnal ymchwiliad i unrhyw fater sy’n gysylltiedig â chydraddoldeb ac amrywiaeth, hawliau dynol neu gysylltiadau da rhwng grwpiau a amddiffynnir ac adrodd ar ei ganfyddiadau (Deddf Cydraddoldeb,  a.16)
· at bwrpasau ymchwiliad, archwiliad neu asesiad, ei wneud yn ofynnol i unrhyw un ddarparu gwybodaeth, cynhyrchu dogfennau neu roi tystiolaeth lafar (Deddf Cydraddoldeb, Atodlen 2, paragraffau 9-14)
· dod ag achos yn ei enw ei hun, gan gynnwys achos adolygiad barnwrol, a/neu ymyrryd mewn achosion sy’n berthnasol i’w swyddogaethau cydraddoldeb neu hawliau dynol (Deddf Cydraddoldeb, a.30)
· dechrau achos cyfreithiol, gan gynnwys achos adolygiad barnwrol, sy’n berthnasol i fater o fewn swyddogaethau’r Comisiwn (Deddf Cydraddoldeb, a.30). Wrth ddilyn unrhyw un o’i ddyletswyddau o dan adrannau 8-10 gwneud grantiau (gan gynnwys grantiau ar gyfer prosiectau cyfreithiol) i sefydliadau eraill (a.17).
Gweledigaeth newydd ar gyfer hawliau dynol yn y Brydain gyfoes
Yn rhy aml, cafodd hawliau dynol eu camliwio’n gul fel rhywbeth sy’n ymgysylltu â materion rhyddid personol yn unig.  Mae mandad y Comisiwn - i hyrwyddo cydraddoldeb, hawliau dynol a pherthnasoedd da - yn cynnig i ni'r cyfle i siarad am hawliau yn nhermau hollol gwahanol, yn unol â’r Datganiad Cyffredinol o Hawliau Dynol a’r gwerthoedd a’r safonau y mae gennym y dasg o’u hyrwyddo fel sefydliad hawliau dynol.
Mae parch at hawliau dynol yn hanfodol i weithrediad democratiaeth agored ac mae hawliau dynol yn tanategu ein holl waith ar gydraddoldeb a pherthnasoedd da. Mae hawliau dynol yn cynnig sail y gallwn adeiladu arni a chynnal cymdeithas fwy diogel, fwy llewyrchus a mwy cydlynol, gyda gofal ac ystyriaeth am urddas a lles pawb wrth ei chalon.  

Dylai’r wladwriaeth gadw cyfrifoldeb yn y pen draw am barchu, amddiffyn a hyrwyddo hawliau dynol.  Fodd bynnag, mae’r Comisiwn yn credu bod llwyddiant yn y dyfodol yn dibynnu ar hyrwyddo ymdeimlad cyffredinol o berchnogaeth a chyfrifoldeb dros hawliau dynol ar draws y sectorau cyhoeddus a phreifat, y cyfryngau, y gymdeithas sifil a’i sefydliadau.
Gweledigaeth y Comisiwn ar gyfer hawliau dynol yw Prydain lle mae:

· bywyd ag urddas i bawb
· rhyddid a chyfleodd pobl i gyflawni eu nodau mewn bywyd yn cael eu hymestyn yn gynyddol a lle ni chânt eu rhwystro gan ragfarn, gwahaniaethu neu ataliad mympwyol
· hawliau dynol yn cael eu cydnabod fel gwerthoedd a rannwn gyda’n gilydd, nid yn unig hawliau rydym yn eu ceisio drosom ni ein hunain, gan ein helpu i adeiladu cymdeithas sy’n fwy cydlynol, gwâr a theg.
Beth yr ydym yn anelu at ei gyflawni – pum canlyniad allweddol
Erbyn 2012 dymuniad y Comisiwn yw y bydd wedi cyflawni’r canlyniadau allweddol canlynol:
· dim atchweliad yn gyfreithiol o’r lefelau o amddiffyniad o hawliau dynol a’r mecanweithiau ar gyfer gorfodi o dan y Ddeddf Hawliau Dynol a chytundebau hawliau dynol eraill a gadarnhawyd
· cydnabyddiaeth eang a dealltwriaeth gywir o hawliau dynol ar bob lefel o’r gymdeithas, gan gynnwys sut y gellir eu defnyddio gan unigolion a’u cymhwyso gan sefydliadau cyhoeddus, preifat a gwirfoddol
· prif ffrydio hawliau dynol i waith o leiaf pump o’r rheolyddion, arolygiaethau a chyrff ymdrin â chwynion mwyaf sylweddol
· bod wedi datblygu fframwaith credadwy a ddefnyddir yn eang ar gyfer hawliau dynol ac wedi adrodd yn erbyn y fframwaith hwn yn ein Hadolygiad Teirblynyddol - adroddiad bob tair blynedd y Comisiwn i’r senedd am gyflwr cydraddoldebau a hawliau dynol ym Mhrydain
· bod wedi dylanwadu’n glir ar arsylwadau terfynol y Cyrff Monitro Cytundebau ar gyfer Confensiynau'r Cenhedloedd Unedig ar Ddiddymu Pob Ffurf ar Wahaniaethu ar sail Hil, yn erbyn Arteithiol a Thriniaeth Greulon, Annynol neu Ddiraddiol Arall ac ar Hawliau Pobl ag Anableddau ynglŷn â pherfformiad Prydain o ran parchu, amddiffyn a hyrwyddo hawliau dynol.
Yr hyn a wnawn 
Bydd y Comisiwn yn rhoi blaenoriaeth i hyrwyddo hawliau dynol a bydd yn prif ffrydio ystyriaeth o hawliau dynol drwy gydol ei holl weithgareddau.  Bydd y Comisiwn hefyd yn defnyddio ei bwerau statudol ac adnoddau i:
· Hyrwyddo ymwybyddiaeth, dealltwriaeth a pharch at hawliau dynol cartref a rhyngwladol – byddwn yn gweithio i sicrhau ymwybyddiaeth eang a dealltwriaeth gywir o hawliau dynol ymhlith y rhai sydd â hawliau neu gyfrifoldebau, eu hymgynghorwyr a’u hyrwyddwyr, ac ar draws y sbectrwm gwleidyddol a’r cyfryngau.

· Trosi egwyddorion hawliau dynol i arferion ac ymddygiad pob dydd sefydliadau cyhoeddus, preifat a gwirfoddol - byddwn yn gweithio i sicrhau bod gan sefydliadau cyhoeddus, preifat a gwirfoddol fynediad at gyngor ymarferol sy’n benodol i’r sector ar sut i drosi cyfreithiau ac egwyddorion hawliau dynol yn bolisi, arferion ac ymddygiad bob dydd.
· Mesur cydymffurfiaeth â chyfraith hawliau dynol cartref presennol a symud at weithredu hawliau dynol nad ydynt yn draddodadwy, gan gynnwys hawliau cymdeithasol, economaidd a diwylliannol - byddwn yn sefydlu methodolegau credadwy a dylanwadol er mwyn mesur perfformiad sefydliadau’r llywodraeth a’r sector cyhoeddus, preifat a gwirfoddol wrth amddiffyn a hyrwyddo hawliau dynol.
· Y llywodraeth, cyrff cyhoeddus a sefydliadau eraill i fod yn atebol am eu perfformiad o ran diogelu a hyrwyddo hawliau dynol – byddwn yn adeiladu fframwaith o atebolrwydd ‘o’r brig i lawr’ ac ‘o’r gwaelod i fyny’ ar gyfer y llywodraeth, awdurdodau cyhoeddus ac eraill ynglŷn â’u perfformiad ar hawliau dynol.
· Ymyrryd er mwyn diogelu a hyrwyddo hawliau dynol, gan ddefnyddio ein pwerau cyfreithiol - gan weithredu fel ceidwaid hawliau dynol, byddwn yn sicrhau yr amddiffynnir ac yr hyrwyddir hawliau dynol, gan gynnwys drwy herio torcyfraith a dylanwadu ar ddatblygiad y gyfraith.
· Cynghori’r llywodraeth ar effeithiolrwydd cyfraith hawliau dynol gyfredol neu arfaethedig, ac ar gydnawsedd cynigion polisi neu ddeddfwriaeth ehangach o ran hawliau dynol - byddwn yn gweithio i sicrhau na cheir unrhyw atchweliad o’r lefelau o amddiffyniad hawliau dynol ac o’r mecanweithiau ar gyfer gorfodi o dan y Ddeddf Hawliau Dynol ac i sicrhau cydnawsedd cynigion polisi a deddfwriaeth yn y dyfodol â chyfraith ac egwyddorion hawliau dynol.
Ceir manylion am ein hamcanion a’n rhaglen o dan bob un o’r penawdau uchod ym Mhennod 4.  
Er mwyn cyflawni’r nodau hyn, bydd y Comisiwn yn parhau i ddatblygu ei alluoedd ei hun fel Sefydliad Hawliau Dynol Cenedlaethol.
Pennod 1

Hawliau dynol – ein hanes hyd yn hyn 
Cyflwyniad
Dechreuodd y Comisiwn ar ei waith ar 1 Hydref 2007.  Mae’r bennod hon yn amlygu rhai o lwyddiannau allweddol y Comisiwn sy’n canolbwyntio ar hawliau dynol y mae’r strategaeth hon yn adeiladu arnynt.
Ein Hymchwiliad Hawliau Dynol
Lansiwyd Ymchwiliad Hawliau Dynol y Comisiwn ar 21 Ebrill  2008 a chafodd ei gadeirio gan Y Fonesig Nuala O’Loan
 gyda chefnogaeth y Comisiynwyr Dr Francesca Klug, Syr Bert Massie a Dr Neil Wooding.  

Disgrifiodd Trevor Phillips, cadeirydd y Comisiwn, y rhesymwaith ar gyfer yr Ymchwiliad Hawliau Dynol fel a ganlyn: ‘Roedden ni eisiau hepgor bwrlwm rhethreg y cyfryngau, lle mae cefnogwyr a gwrthwynebwyr hawliau dynol yn siarad yn uchel o’r ymylon, i ddatgelu’r ffeithiau am yr hyn y mae pobl Prydain wir yn ei feddwl am hawliau dynol a sut mae’r Ddeddf Hawliau Dynol wedi gwneud gwahaniaeth gwirioneddol i fywydau llawer o bobl.’

Cylch gorchwyl yr ymchwiliad oedd nodi: 

· sut y defnyddiodd gwasanaethau cyhoeddus yr ymagwedd hawliau dynol i gynllunio a chyflawni gwasanaethau ac a yw hyn wedi gwella canlyniadau ar gyfer defnyddwyr gwasanaeth a staff
· y rhwystrau mae’r awdurdodau cyhoeddus wedi dod ar eu traws wrth fabwysiadu ymagwedd hawliau dynol
· y ffordd orau o symud yr agenda hawliau dynol ymlaen a pha rôl y dylai’r Comisiwn ei chwarae yn y broses.
At ei gilydd, darparodd 2,855 o bobl dystiolaeth ar gyfer yr ymchwiliad rhwng mis Ebrill a mis Rhagfyr 2008.  Daeth y dystiolaeth o lawer o ffynonellau; y sectorau gwirfoddol a chymunedol, llywodraeth ganolog a lleol, gwleidyddion, cyrff y sector cyhoeddus gan gynnwys y GIG, asiantaethau cynghori, y cyfryngau, a rheolyddion, ombwdsmyn ac arolygiaethau.

Mae darganfyddiadau’r Ymchwiliad Hawliau Dynol yn ffurfio’r cefndir i’n strategaeth.  Nododd yr ymchwiliad nifer o gyfleoedd a heriau, a myfyrir arnynt yn y bennod nesaf.  Mae’r Ymchwiliad Hawliau Dynol hefyd wedi nodi nifer o bwyntiau gweithredu ar gyfer y Comisiwn. Cafodd y rhain eu hymgorffori yn rhaglen waith y Comisiwn, fel y’u gosodir yn y strategaeth hon.
Cynhwysir argymhellion yr Ymchwiliad Hawliau Dynol yn yr atodiad.

Ein rôl yn y system hawliau dynol rhyngwladol 

Fel Sefydliad Hawliau Dynol Cenedlaethol a achrededir cyntaf Prydain, mae’r Comisiwn wedi’i ymrwymo i weithio gyda’r ystod lawn o sefydliadau Ewropeaidd a rhyngwladol sy’n gwella ein hamddiffyniadau hawliau dynol cartref.

Cytundebau Hawliau Dynol y Cenhedloedd Unedig
Mae’r DU wedi cadarnhau saith allan o wyth confensiwn hawliau dynol y Cenhedloedd Unedig (gweler 3.3 i gael manylion).  Mae’n rhaid i lywodraeth y DU gyflwyno adroddiadau cenedlaethol rheolaidd i’r corff cytundeb perthnasol
 ar gyfer pob confensiwn ar fesurau y maent wedi’u cymryd i gydymffurfio â rhwymedigaethau’r cytundebau. 

Mae’r Comisiwn yn helpu i hyrwyddo cydymffurfio â chytundebau yn y DU drwy:

· ddrafftio adroddiadau cysgodol i ddatblygu gwybodaeth cyrff cytundebau am hawliau dynol yn y DU
· briffio aelodau pwyllgorau cyrff cytundebau cyn archwiliad y wladwriaeth
· bod yn bresennol a chyfrannu at drafodaeth (mewn achosion pan roddir hawliau siarad i Sefydliadau Hawliau Dynol Cenedlaethol) yn ystod archwiliad y wladwriaeth yn y Cenhedloedd Unedig 

· hyrwyddo’r DU wrth gadw at yr arsylwadau terfynol a ddosbarthwyd gan y corff cytundebau.

Cyngor Hawliau Dynol y Cenhedloedd Unedig
Mae ein hachrediad yn caniatáu i ni gael hawliau siarad yn y Cyngor Hawliau Dynol  (HRC) a’r hawl i gyflwyno adroddiadau ysgrifenedig, a archifir wedyn o dan ‘symbol y Cenhedloedd Unedig ar gyfer mynediad rhyngwladol’. Anogir Sefydliadau Hawliau Dynol Cenedlaethol hefyd i weithio gydag Adroddwyr Arbennig y Cenhedloedd Unedig a dalwyr mandad megis yr Adroddwyr Arbennig ar Drais yn Erbyn Menywod a Busnes a Hawliau Dynol.
Cyngor Ewrop (CoE)
Mae’r Comisiwn yn gweithio’n agos gyda mecanweithiau hawliau dynol Cyngor Ewrop sydd yn uniongyrchol berthnasol i’n gwaith, yn enwedig Llys Hawliau Dynol Ewrop yn Strasbwrg (ECtHR). 
 Gwnaethom gyflwyno ein hymyrraeth gyntaf mewn achos o flaen yr ECtHR yn 2009, ynglŷn â hawliau rhieni sydd ag anawsterau dysgu i gael cynrychiolaeth briodol i’w buddiannau yn llysoedd y DU mewn achosion gofal. Ers hynny cawsom ganiatâd i ymyrryd mewn wyth achos arall o flaen yr ECtHR sy’n cynnwys materion am dai, ymfudo, cyfraith deuluol, materion cyflogaeth, a’r hawl i brawf teg. Mae’r Comisiwn hefyd yn dechrau chwarae rôl allweddol o ran sicrhau y caiff dyfarniadau hawliau dynol eu rhoi ar waith yn briodol ac yn gyflym ac rydym hefyd yn chwarae rhan mewn trafodaethau gyda Chyngor Ewrop am ddiwygio’r Llys - proses frys os yw hawliau’r unigolyn i oroesi yn y dyfodol.
Yr Undeb Ewropeaidd
Mewnosodir egwyddorion hawliau dynol yng Nghytundeb sefydlu’r Undeb Ewropeaidd (TEU). Mae erthygl 6 TEU yn cyfeirio’n benodol at hawliau dynol ac yn gorfodi’r Undeb Ewropeaidd i barchu’r hawliau a warentir gan yr ECHR. Gorfodwyd yr hawliau hyn ymhellach wrth i Siarter Hawliau Sylfaenol gael ei mabwysiadu.
Mae’r Comisiwn yn gweithio gyda phartneriaid yn y DU megis y Confensiwn Ewropeaidd ar Hawliau Sylfaenol (FRA) i rannu gwybodaeth ac arfer gorau ar hawliau dynol.  

Cydweithrediad â Sefydliadau Hawliau Dynol Cenedlaethol eraill
Mae’r Comisiwn yn aelod gweithgar o’r Pwyllgor Cydlynu rhyngwladol ar gyfer Sefydliadau Hawliau Dynol Cenedlaethol  (a elwir hefyd yn ICC) sydd â’r nod o hyrwyddo gwaith Sefydliadau Hawliau Dynol Cenedlaethol o fewn system y Cenhedloedd Unedig ac ar lefelau rhanbarthol a lleol. Rydym wedi cymryd rhan mewn digwyddiadau ymylol yr ICC yn y Cenhedloedd Unedig ac rydym yn cyfrannu at weithgorau'r ICC sy’n ymwneud â materion penodol. Rydym wedi croesawu cydweithwyr o Sefydliadau partner Hawliau Dynol Cenedlaethol o ar draws y byd i Lundain i gyfnewid arfer gorau, ac mae gennym berthnasoedd gweithio agos a chynhyrchiol gyda Chomisiynau Hawliau Dynol Gogledd Iwerddon a’r Alban.
Hyrwyddo ymwybyddiaeth, dealltwriaeth a pharch at hawliau dynol cartref a rhyngwladol
Rydym wedi:

· lledaenu darganfyddiadau ein Hymchwiliad Hawliau Dynol i dros  28,000 o unigolion sy’n gweithio yn y sector cyhoeddus
· cyhoeddi a lledaenu canllawiau ‘Ours to own: Understanding human rights’ i esbonio mewn ffordd hygyrch yr hyn mae hawliau dynol yn ei olygu mewn bywyd pob dydd a pham maent yn bwysig
· lansio gwefan ‘hereforeveryone.com’ sy’n cyflwyno hawliau dynol mewn ffordd rwydd a hygyrch i bobl
· dynodi 60ain pen blwydd y Datganiad Cyffredinol o Hawliau Dynol gyda chyfres o ddigwyddiadau, gan gynnwys derbyniad gyda’r Prif Weinidog Gordon Brown, cyfres o ddarlithoedd a digwyddiadau mewn partneriaeth â’r Llyfrgell Brydeinig fel rhan o’i rhaglen ‘Taking Liberties’ ac yng Nghymru cyhoeddi ‘Human Writes’ - straeon byrion gan nifer o awduron sy’n ymwneud â phwysigrwydd hawliau dynol i fywydau pob dydd pobl yma yng Nghymru
· gwneud ein cyflwyniadau ysgrifenedig a llafar cyntaf oll i gyngor Hawliau Dynol y Cenhedloedd Unedig yn 2009, a threfnu digwyddiad ymylol yn sesiwn mis Medi’r Cyngor yn amlygu darganfyddiadau ein Hymchwiliad Hawliau Dynol
· siarad am bwysigrwydd mynd i’r afael â phob math o wahaniaethu ar sail hil a chrefydd yn y dilyniant i Gynhadledd Cenhedloedd Unedig y Byd yn erbyn Hiliaeth, Gwahaniaethu ar Sail Hil, Senoffobia ac Anoddefgarwch Perthynol ym mis Ebrill 2009

· cynnal cynhadledd ar gyfer sefydliadau i bobl anabl ar Gonfensiwn y Cenhedloedd Unedig ar Hawliau Pobl ag Anableddau (CRPD)
· ariannu Ymddiriedolaeth Gyfryngau i ddatblygu ‘Reporting Human Rights’ – canllawiau arfer gorau i helpu newyddiadurwyr i ymateb i adrodd ar fater cymhleth cydraddoldeb a hawliau dynol.
· ymdrin â thros 2,300 o alwadau i’n llinellau cymorth ar faterion hawliau dynol er mis Hydref 2007, gyda’r nifer o alwadau’n cynyddu’n gyson. 

Trosi egwyddorion hawliau dynol i arfer ac ymddygiad bob dydd sefydliadau cyhoeddus, preifat a gwirfoddol

Rydym wedi:
· cyflawni gyda Rheoli yng Ngwasanaeth Cyhoeddus Cymru ddwy uwchgynhadledd ar hawliau dynol a oedd yn golygu 300 o gynrychiolwyr o’r sectorau preifat, cyhoeddus a gwirfoddol yn archwilio ac yn rhannu buddion ymagwedd hawliau dynol i gynllunio a chyflawni gwasanaethau
· cyhoeddi adroddiad dylanwadol sy’n cynnig ymagwedd newydd at ofal a chymorth sy’n seiliedig ar gydraddoldeb a hawliau dynol o’r enw ‘From safety net to springboard’ a dilyn ei argymhellion drwy Bapur Gwyrdd Gofal a Chymorth y Llywodraeth
· cefnogi datblygu, cyhoeddi a chyflwyno gan Action on Advocacy becyn cymorth ar gyfer hyfforddi eiriolwyr annibynnol sy’n gweithio yn y sectorau iechyd a gofal cymdeithasol. 

Mesur cydymffurfiad â’r gyfraith a symud tuag at weithredu’r fframwaith hawliau dynol yn llawn.
Rydym wedi:

· gweithio gyda Swyddfa Gydraddoldeb y Llywodraeth i ddatblygu ‘Fframwaith Mesur Cydraddoldeb’ sy’n seiliedig ar egwyddorion hawliau dynol.  Caiff y fframwaith hwn ei ddatblygu ymhellach i gynnwys mesurau hawliau dynol ychwanegol
· cynnal Ymchwiliad Hawliau Dynol 

· comisiynu adolygiad beirniadol o hawliau dynol ym Mhrydain er Deddf Hawliau Dynol 1998 a edrychodd ar dystiolaeth o werthusiadau gweithredu’r Ddeddf Hawliau Dynol mewn gwasanaethau cyhoeddus 

· comisiynu gwerthusiad o effaith achosion penodol o dan y Ddeddf Hawliau Dynol ar ddarpariaeth y gwasanaethau cyhoeddus
· comisiynu adolygiad astudiaeth achos ar effaith diwylliant hawliau dynol ar sefydliadau’r sector cyhoeddus 

· comisiynu astudiaeth i rôl a phrofiad arolygiaethau, rheolyddion  a chyrff sy’n ymdrin â chwynion o ran hyrwyddo safonau hawliau dynol mewn gwasanaethau cyhoeddus
· comisiynu arolwg o ganfyddiadau cyhoeddus hawliau dynol gan Sefydliad Ymchwil Cymdeithasol Ipsos MORI.
Y llywodraeth, cyrff cyhoeddus a sefydliadau eraill i fod yn atebol am eu perfformiad o ran diogelu a hyrwyddo hawliau dynol 
Rydym wedi:

· cyflwyno adroddiadau cyfochrog, briffiadau llafar dylanwadol a mynychu sesiynau ar y pedwar cytundeb hawliau dynol y cafodd llywodraeth y DU ei harchwilio danynt yn 2008-09 - y Cyfamod Rhyngwladol ar Hawliau Sifil a Gwleidyddol (ICCPR), y Confensiwn ar Ddiddymu Pob Math o Wahaniaethu yn erbyn Menywod (CEDAW), y Confensiwn ar Hawliau’r Plentyn (CRC) a’r Confensiwn Rhyngwladol ar Hawliau Economaidd, Cymdeithasol a Diwylliannol (ICESCR)
· cyflwyno ein datganiad cyntaf i Gyngor Hawliau Dynol y Cenhedloedd Unedig, yn amlygu sut rydym yn defnyddio’r fframwaith hawliau dynol rhyngwladol i symud cydraddoldeb rhyw ymlaen ym Mhrydain.

· gweithio i hyrwyddo cadarnhad o’r CRPD a’i Brotocol Dewisol, heb gymalau, gan gynnwys tystiolaeth ysgrifenedig i’r Cydbwyllgor ar Hawliau Dynol ac ymgysylltiad uniongyrchol â gweinidogion  
· cynnal seminar seneddol yn San Steffan i ddynodi cadarnhad y CRPD ar 8 Mehefin 2009 lle gosododd y gweinidog dros bobl anabl a llefarydd y brif blaid wleidyddol ar anabledd eu hymrwymiad i roi’r Confensiwn ar waith
· cyflwyno tystiolaeth ysgrifenedig a llafar i ymchwiliad y Cydbwyllgor ar Hawliau Dynol a chymryd rhan yng ngrŵp llywio'r Weinyddiaeth Gyfiawnder ar y sector preifat a hawliau dynol.
Yn ymyrryd i amddiffyn a hyrwyddo hawliau dynol, gan ddefnyddio ein pwerau cyfreithiol
Gwnaeth y Comisiwn gyflwyniadau yn ymwneud â’r achosion canlynol:

Ysgrifennydd Gwladol dros Amddiffyn yn erbyn R a Dirprwy Grwner Cynorthwyol Ei Mawrhydi dros Swydd Rhydychen a’r Comisiwn Cydraddoldeb a Hawliau Dynol – Erbyn hyn mae’n rhaid i’r  Weinyddiaeth Amddiffyn ddarparu amddiffyniad priodol i filwyr sy’n gwasanaethu tramor o ganlyniad i’r dyfarniad hwn.  Cadarnhaodd y Llys Apêl yr amddiffynnir lluoedd arfog sy’n gwasanaethu tramor gan yr ECHR a’r Ddeddf Hawliau Dynol.
Van Colle yn erbyn Prif Gwnstabl Heddlu Sussex - Penderfynodd Tŷ’r Arglwyddi fod Erthygl 2 yr ECHR yn rhoi rhwymedigaeth gadarnhaol ar awdurdodau cyhoeddus, gan gynnwys yr heddlu, i gymryd camau i amddiffyn bywyd unigolyn. Dywedodd y Llys y caiff y rhwymedigaeth honno ei thorri os oedd yr awdurdodau’n gwybod am risg i fywyd rhywun a methu â chymryd camau i osgoi’r risg hwnnw.
R(JL) yn erbyn yr Adran Ysgrifennydd Gwladol Gartref –  O ganlyniad i’r achos hwn, mae’n rhaid cynnal ymchwiliadau annibynnol ac effeithiol os bydd rhywun bron yn marw yn y ddalfa. Dylai’r fath ymchwiliadau fod â’r canlyniad o gamau ataliol yn cael eu cymryd yn y dyfodol.  

R(RJM) yn erbyn Adran Gwaith a Phensiynau  – Ymdrinnir â phobl ddigartref erbyn hyn gan Erthygl 14 yr ECHR gan fod digartrefedd erbyn hyn yn statws a amddiffynnir o dan y Confensiwn.  Mae’n rhaid cyfiawnhau unrhyw wahaniaethu o ran mwynhau hawliau o dan y Ddeddf Hawliau Dynol ar sail digartrefedd.
N & G yn erbyn yr Ysgrifennydd Gwladol dros Iechyd ac Ymddiriedolaeth Gofal Iechyd Swydd Nottingham –  Erbyn hyn amddiffynnir pobl sydd â phroblemau iechyd meddwl gan yr ECHR o ganlyniad i’r dyfarniad hwn gan y Llys Apêl. Ymyrrodd y Comisiwn yn yr achos i ddadlau y dylai pobl a ddelir o dan y Ddeddf Iechyd Meddwl dderbyn yr un amddiffyniad ag eraill o dan Erthygl 14 y Confensiwn. Bydd y dyfarniad yn helpu i sicrhau y caiff pobl anabl yr un hawliau dynol ag eraill.  

Weaver yn erbyn Ymddiriedolaeth Dai London Quadrant -Erbyn hyn amddiffynnir llawer o denantiaid tai cymdeithasol gan y Ddeddf Hawliau Dynol ar ôl y dyfarniad cofiadwy hwn.  Dywedodd y Llys y caiff rhai landlordiaid cymdeithasol cofrestredig eu trin bellach fel awdurdodau cyhoeddus a byddant yn dod o dan y Ddeddf Hawliau Dynol. Mae hyn yn golygu y bydd yn ofynnol iddynt fod yn ystyriol o hawliau dynol tenant wrth iddynt benderfynu gwneud gorchymyn dadfeddiannu neu beidio.
Cynghori’r llywodraeth ar effeithiolrwydd cyfraith hawliau dynol bresennol neu arfaethedig, ac ar gydweddoldeb cynigion polisi neu ddeddfwriaethol ehangach â hawliau dynol 
Rydym wedi:
· ymgyrchu i amddiffyn hawliau dynol pobl sy’n byw mewn cartrefi gofal preswyl a gynhelir yn breifat, gan helpu i sicrhau cydnabyddiaeth yn Neddf Iechyd a Gofal Cymdeithasol 2008 y dylid ystyried sefydliadau sy’n darparu ‘llety, ynghyd â gofal nyrsio neu bersonol, mewn cartref gofal’  yn awdurdodau cyhoeddus gyda rhwymedigaethau o dan y Ddeddf Hawliau Dynol
· gwrthwynebu’n gyhoeddus y darpariaethau sy’n caniatáu estyniad dros dro o ran terfynau cadw cyn cyhuddo i 42 diwrnod yn y mesur gwrthderfysgaeth, ar y sail y gallent fod yn erbyn cyfraith hawliau dynol a thorri’r Ddeddf Cysylltiadau Hiliol.
Pennod 2
Hawliau dynol – y gorffennol, y presennol a’r dyfodol
‘Beth yw’r hyn mae’r holl gyflogeion, crefftwyr medrus, milwyr ac amaethwyr y tir eu hangen, eu haeddu, ac a fyddai’n bosibl eu harwain i’w hawlio?  Onid cyfle teg i greu cartref, i gynaeafu ffrwyth eu llafur, i ofalu am eu gwragedd, i fagu eu plant mewn modd gweddus ac i fyw mewn heddwch a diogelwch, heb ofn na gormes na beichiau gwrthun na ymelwa arnynt, sut bynnag y gellir gorfodi hyn arnynt? Dyna yw dymuniad eu calon. Dyna beth ydym am iddynt gael.’ 
Winston Churchill

Rhagair
Yn y bennod hon edrychwn ymlaen at etifeddu ein hawliau dynol ym Mhrydain ac at yr heriau fydd angen i’n strategaeth fynd i’r afael â nhw yn awr ac yn y dyfodol er mwyn bod yn effeithiol.  
Prif rôl Prydain yn diffinio ac amddiffyn hawliau dynol
Mae gan Brydain hanes cyfoethog o ran diogelu rhyddid: o’r Magna Carta a arwyddwyd bron 800 o flynyddoedd yn ôl gan gyfyngu ar bŵer brenhiniaeth absoliwt a chynnal rhyddid yr unigolyn a chyfiawnder; y Mesur Iawnderau cyntaf ym 1689 yn gwahardd arteithio; rôl Prydain yn drafftio Siarter Hawliau Dynol Ewrop (ECHR) ar ôl yr Ail Ryfel Byd; a Deddf Hawliau Dynol 1998, gan gyfaddasu Siarter Hawliau Dynol Ewrop a chaniatáu pobl i ddwyn achosion hawliau dynol i lysoedd y DU. Mae hawliau dynol yn parhau wrth galon hunaniaeth a thraddodiad Prydain. Mae’r diwylliant parhaol hwn yn esbonio pam mae 80 y cant ohonom ym Mhrydain heddiw yn dweud ein bod yn cefnogi gwerthoedd hawliau dynol.6
Datganiad Hawliau Dynol y DU a Chonfensiwn Ewrop ar Hawliau Dynol (Siarter Hawliau Dynol Ewrop)


Er bod hawliau dynol wedi datblygu dros lawer o ganrifoedd, maent wedi llwyddo i ennill cefnogaeth ryngwladol gryf yn dilyn yr Ail Ryfel Byd a’r  Holocost. Er mwyn diogelu cenedlaethau i ddod rhag ail-greu’r arswydi hyn, mabwysiadodd y Cenhedloedd Unedig Ddatganiad Cyffredinol o Hawliau Dynol ym 1948.
Am y tro cyntaf, roedd y Datganiad Cyffredinol yn nodi’r hawliau sylfaenol a’r rhyddid a rennir gan bob aelod o ddynoliaeth. Mae’r hawliau a’r rhyddid hwn – sy’n seiliedig ar yr egwyddorion craidd – sef urddas, cydraddoldeb a pharch – wedi ysbrydoli ystod o gytundebau hawliau dynol rhyngwladol a rhanbarthol.  

Y rhain oedd y sail ar gyfer Siarter Hawliau Dynol Ewrop ym 1950. Mae Siarter Hawliau Dynol Ewrop, lle bu cyfreithwyr o Brydain yn chwarae rhan ganolog yn ei drafftio,  yn diogelu hawliau dynol pobl mewn gwledydd sy’n aelodau o Gyngor Ewrop, gan gynnwys y DU. 
Hyd yn gymharol ddiweddar, roedd rhaid i bobl yn y DU fynd â’u cwynion at  Lys Hawliau Dynol Ewrop yn Strasbwrg os oeddent yn teimlo bod eu hawliau dan y Confensiwn wedi eu torri. Gwnaeth Deddf Hawliau Dynol 1998 yr hawliau dynol hyn yn rhan o’n cyfraith gwlad ac yn awr gall llysoedd yn y DU wrando ar achosion hawliau dynol.
Dilysiad y DU o gytundebau hawliau dynol rhyngwladol 

Cytundebau hawliau dynol y Cenhedloedd Unedig sydd wrth graidd y system ryngwladol ar gyfer dyrchafu a diogelu hawliau dynol. Mae pob gwladwriaeth sy’n aelod o’r Cenhedloedd Unedig yn rhan o un neu fwy o’r wyth prif gytundeb hawliau dynol. Mae’n system hawliau dynol cyffredinol sy’n berthnasol i bob plentyn, menyw neu ddyn yn y byd. Mae’r DU wedi dilysu saith o gytundebau hawliau dynol rhyngwladol y Cenhedloedd Unedig:
· Confensiwn Rhyngwladol ar Ddileu Pob Ffurf ar Wahaniaethu Hiliol 1965, DU: 1969
· Cyfamod Rhyngwladol ar Hawliau Sifil a Gwleidyddol 966, DU: 1976

· Cyfamod Rhyngwladol ar Hawliau Economaidd, Cymdeithasol a Diwylliannol 1966, DU: 1976

· Confensiwn ar Ddileu Pob Ffurf ar Wahaniaethu yn erbyn Merched 1979, DU: 1986

· Confensiwn yn erbyn Arteithio a Thriniaeth Greulon, Annynol neu Ddiraddiol Eraill 1984, DU: 1988

· Confensiwn Hawliau’r Plentyn 1989, DU: 1991

· Confensiwn Hawliau Pobl ag Anableddau a’i Protocol Opsiynol 2008, DU: 2009.

Drwy ddilysu’r cytundebau hyn mae’r wlad yn cytuno i rwymo ei hun i gytundeb ac i lunio’r ddeddfwriaeth angenrheidiol a chynnal camau eraill er mwyn gweithredu’r cytundeb hwnnw gartref. 
Deddf Hawliau Dynol 1998 
Gwnaeth Deddf Hawliau Dynol 1998, a ddaeth i rym ar 2 Hydref 2000, yr hawliau dynol yn yr EHCR yn rhan o gyfraith ein gwlad. Mae’n berthnasol i holl gyrff cyhoeddus yn y DU, gan gynnwys y llywodraeth ganolog, awdurdodau lleol, a chyrff sy’n cynnal gweithrediadau cyhoeddus. Mae’n cynnwys y llysoedd hefyd. Nid yw’n cynnwys y senedd pan mae’n gweithredu ei gallu deddfwriaethol, er bod rhaid i bob darn newydd o ddeddfwriaeth gynnwys hawliau dynol cyn iddo ddod yn gyfraith.
Hawliau dynol a diogelwch cenedlaethol 
Bu’r Ddeddf Hawliau Dynol mewn grym am ychydig yn llai na blwyddyn pan lofruddiodd terfysgwyr Al Qaeda bron i 3,000 o bobl yn UDA ar 11 Medi 2001. Gan wynebu’r perygl o ddigwyddiadau tebyg yn ailadrodd eu hunain, fel y digwyddodd ym Mali, Madrid, Llundain a Mumbai, mae’n ddealladwy y byddai llywodraethau ledled y byd yn ymateb drwy flaenoriaethu ac adolygu eu hymagwedd tuag at ddiogelu bywydau a sicrwydd eu dinasyddion. Yn UDA, Prydain a gwledydd eraill ledled y byd, mae’r ymatebion yn cynnwys camau diogelwch sy’n eu gwneud hi’n haws i ddal, caethiwo a chroesholi'r rheiny sy’n cael eu hamau o derfysgaeth.  Roedd rhai o’r camau a gynigiwyd ym Mhrydain - fel carcharu terfysgwyr am 90 diwrnod ac yn ddiweddarach 42 diwrnod - yn hollol groes i egwyddorion hawliau dynol, heb sôn am egwyddor gwŷs (habeas corpus), tra roedd cynigion eraill yn awgrymu ymlacio’r hawl i fyw yn rhydd o driniaeth annynol a diraddiol gan gynnwys arteithio. Portreadwyd y Ddeddf Hawliau Dynol a oedd newydd ei llunio, gan rai pobl mewn safleoedd o bŵer a dylanwad, fel rhwystr i ymdrechion Prydain i oresgyn y math newydd hwn o derfysgaeth. Er mawr dristwch, ymddengys bod y safbwynt hwn yn fwy nag unrhyw beth arall wedi lliwio  dirnadaeth o’r Ddeddf Hawliau Dynol. Canfu arolwg barn Ipsos MORI yn 2008 bod 42 y cant o bobl Prydain yn credu ei bod o fantais i ‘derfysgwyr a throseddwyr’ yn unig.   
Yn ei anerchiad agoriadol, awgrymodd yr Arlywydd Barack Obama ffordd ymlaen o amgylchedd ôl 11 Medi  pan ddywedodd ‘rydym yn gwrthod  derbyn bod yr angen i ddewis rhwng ein diogelwch a’n delfrydau yn un gwir’. Mae gweinyddiaeth newydd UDA yn rhoi rheswm i ni fod yn optimistaidd. Ond mae’r Comisiwn yn wynebu tasg anferthol wrth wella’r clwyfau a dderbyniodd hawliau dynol ym Mhrydain dros y degawd diwethaf.
Chwedlau a chamgynrychioli 
Gellir dadlau mai’r Ddeddf Hawliau Dynol yw un o’r darnau deddfwriaeth sy’n cael eu camgynrychioli amlaf ym Mhrydain heddiw. Mae darn o’r gyfraith sy’n ymgorffori hen gyfreithiau, credoau a thraddodiadau  Prydain, gyda’r nod glir o wneud bywydau pob un ohonom yn well bellach yn cael ei gymryd fel bygythiad i’n ffordd o fyw. Er iddi gael ei chamddyfynnu a’i chamddeall, mae llawer yn dal i ymosod ar Ddeddf Hawliau Dynol 1998.   
Yn ystod Ymholiad Hawliau Dynol y Comisiwn, mynegwyd pryderon gan nifer o dystion, o weinidogion i Gyrff Anllywodraethol (NGO), ynglŷn â phortread unochrog, negyddol ac, ar adegau, anghywir o hawliau dynol a’r Ddeddf Hawliau Dynol.  Mae rhai o’r chwedlau mwyaf cyffredin – a hawdd i’w gwrthbrofi – sy’n ymwneud ag hawliau dynol yn cynnwys: 
· mae hawliau dynol yn gosod hawliau’r carcharor uwchben hawliau ‘unigolyn cyffredin’ 
· mae hawliau dynol unigol yn erydu ein cymunedau 
· mae hawliau dynol wedi eu gorfodi arnom gan Ewrop. 


Mae hyd yn oed y cipolwg mwyaf sydyn yn dangos nad oes sail i’r chwedlau hyn. Mae hawliau dynol yn diogelu hawliau pob un, ac yn pwyso a mesur hawliau’r unigolyn yn erbyn anghenion y gymuned. Nid oes gan bobl wedi eu carcharu na therfysgwyr unrhyw ‘hawliau ychwanegol’ na’r hawl i gamddefnyddio na niweidio eraill. Mae hawliau dynol yn cynnig ffordd i gydbwyso hawliau pob grŵp a chymuned er mwyn sicrhau bod pobl yn cael eu trin yn briodol, ac nad yw hawliau un grŵp yn disodli hawliau grŵp arall. Nid yw hawliau dynol yn beth estron i Brydain ac nid ydynt wedi eu gorfodi arnom. O’r Magna Carta ym 1215 i Ddeddf Hawliau Dynol 1998, mae cysyniadau hawliau dynol wedi bod yn rhan ganolog o ddiwylliant Prydain. Ac mae dros 80 y cant o’r cyhoedd yn cydnabod yr hawliau hyn. 
Fodd bynnag, mewn arolwg barn diweddar a gomisiynwyd gan y Weinyddiaeth Gyfiawnder canfuwyd bod 64 y cant o bobl Prydain wedi ehangu eu gwybodaeth am hawliau dynol a’r Ddeddf Hawliau Dynol drwy’r cyfryngau7 sy’n arbennig o ofidus pan edrychir ar hyn yn erbyn cefndir y wybodaeth ragfarnllyd o bryd i’w gilydd.  

Fodd bynnag, yn yr ychydig flynyddoedd diwethaf gwelwyd naratif newydd a mwy cywir a chydymdeimladol yn datblygu ynghylch hawliau dynol yn enwedig yn y cyfryngau. Seiliwyd hyn ar gydymdeimlad sylfaenol ymhlith cynulleidfaoedd lle gwelir hawliau dynol yn diogelu hawliau unigolyn yn erbyn yr hyn a welir yn aml fel llywodraeth nad yw’n ymatebol a sefydliadau sector cyhoeddus ehangach. Ymhlith yr enghreifftiau mae’r croeso a gafwyd yn y cyfryngau yn gyffredinol i lwyddiant Llys Hawliau Dynol Ewrop yn achos cadw data unigolion diniwed yn y gronfa ddata DNA; preifatrwydd personol a’r hawl i fywyd teuluol; diogelu hawliau dan y Ddeddf Hawliau Dynol ac yn achos Jason Smith, y milwr a fu farw o hyporthermia  tra’n gwasanaethu yn Irac. Mae hanesion tebyg i’r rhain yn dangos bod stori fwy cadarnhaol o ran hawliau dynol yn bosibl, drwy gael yr ymrwymiad iawn. 
Bydd y Comisiwn yn ceisio adeiladu’r ‘achos’ dros hawliau dynol drwy ddefnyddio enghreifftiau tebyg ynghyd â rhoi ymatebion gwir, amserol ac ystyrlon lle mae’r Ddeddf yn cael ei ‘beio’ am benderfyniadau a gweithrediadau nad yw yn gysylltiedig â hwy nac yn gyfrifol amdanynt ychwaith. 
Ni allai ddigwydd yma...?   


Yn aml y dybiaeth yw bod camdrin hawliau dynol yn digwydd mewn lleoedd pell i ffwrdd dan arweinyddion unbenaethol a chyfundrefnau totalitaraidd. Ond mae camdriniaethau hawliau dynol hefyd yn digwydd mewn gwledydd democrataidd fel y DU, yn aml iawn yn y lleoedd hynny y cyfeiriodd Eleanor Roosevelt atynt fel y ‘lleoedd bach hynny sy’n agos i gartref’. Mae’r camdriniaethau hynny’n digwydd pryd bynnag y methir trin pobl â’r urddas a’r parch mae pawb, beth bynnag yw eu hoed, anabledd, rhyw, hil, crefydd neu gredo, neu dueddfryd rhywiol, yn eu haeddu. 

Ystyriwch yr engreifftiau hyn o fywyd bob dydd: 
· Gwahanwyd pâr a fu’n briod am 65 o flynyddoedd pan wrthododd yr awdurdod lleol eu symud i’r un cartref gofal – penderfyniad  a ddisgrifiwyd ganddynt fel un ‘torcalonnus’. 8
· Yn fwriadol, gadawodd awdurdod lleol fenyw anabl mewn llety anaddas am 20 mis, wedi ei chyfyngu i un ystafell ac yn anabl i ddefnyddio’r tŷ bach. 9
· Yn dilyn ymosodiad difrifol a dystiwyd gan nifer o bobl, penderfynodd Gwasanaeth Erlyn y Goron i ymatal rhag erlyn y troseddwyr. Y rheswm a roddwyd oedd oherwydd cyflwr iechyd meddwl y dioddefwr barnwyd nad oedd yn gallu rhoi tystiolaeth gredadwy.10
· Arestiwyd menyw ac fe'i cafwyd yn euog o drosedd am iddi ddarllen rhestr enwau milwyr a fu farw yn Iraq, y tu allan i 10 Downing Street.11 Arestiwyd dyn ac fe gafodd ddirwy am ddarllen allan enwau dinasyddion Iracaidd a fu farw yn ystod yr anghydfod, ger y Senotaff. 12
· Gorfododd ei theulu merch 16 oed i briodi dyn nad oedd am ei briodi ac nad oedd wedi ei gyfarfod erioed.13
· Mewn rhai ardaloedd mae cyrffyw yn rhwystro pobl ifanc nad ydynt yn torri’r gyfraith rhag mynd allan gyda’r nos. 14
Rhaid i’r Comisiwn weithio ar adeiladu dealltwriaeth o berthnasedd ac arwyddocâd posibl hawliau dynol yn y sefyllfaoedd bob dydd hyn.
Gwella gwasanaethau, gwella bywydau 
Mae hawliau dynol yn ddefnyddiol nid yn unig mewn achosion o anghyfiawnder. Mae ganddynt ddau bwrpas – ein diogelu ni rhag niwed ond hefyd rhoi’r grym i ni fyw bywydau llawn. 

Clywodd ein Hymholiad Hawliau Dynol am y modd y cynorthwyodd hawliau dynol sefydliadau i wella’r gwasanaethau cyhoeddus maent yn eu darparu, ac ar unigolion i ysgogi newid:
· Nyrs yn defnyddio dull hawliau dynol i herio penderfyniadau rheolwyr ynglŷn â sut i drin cleifion. 
· Ysgolion yn cyflwyno ymagwedd hawliau dynol i addysg ac yn tystio i welliant mewn ymddygiad a gostyngiad amlwg yn achosion o fwlio a gwaharddiadau o’r ysgol.
· Clymblaid anabledd yn defnyddio dadl hawliau dynol i drafod dychweliad dyn anabl i’r coleg, gyda darpariaeth ddigonol ar gyfer ei anghenion.
· Partner o’r un rhyw yn defnyddio hawliau dynol i gael statws ‘perthynas agosaf’ ac felly’n osgoi cael ei thaflu allan o’i chartref gan eu landlord ar farwolaeth ei phartner. 
Bydd y Comisiwn bob tro yn darganfod ffyrdd i gasglu enghreifftiau tebyg i’r rhain ac i ysbrydoli eraill ynglŷn â photensial hawliau dynol i drawsnewid gwasanaethau, eu bywydau eu hunain a bywydau eraill. 
Deddf hawliau newydd? 
Cafwyd galwadau newydd yn y DU am gytundeb cyfansoddiadol newydd â chefnogaeth pob un o bleidiau gwleidyddol y brif-ffrwd ac, fel rhan o hyn, cynnig ar gyfer mesur hawliau newydd. Mae’r Llywodraeth Lafur bresennol wedi cyhoeddi Papur Gwyrdd ar fesur hawliau a chyfrifoldebau, ac mae’r Blaid Geidwadol wedi addo diddymu’r Ddeddf Hawliau Dynol a rhoi ‘mesur hawliau Prydeinig’ yn ei lle os cânt eu hethol i’r Llywodraeth yn 2010.   
Ar y llaw arall mae hyn yn agor y cyfle posibl i ail-leoli’r ddadl am hawliau dynol ym Mhrydain, yn enwedig wrth i’r cyhoedd chwilio am well ffyrdd i adeiladu ar ddarpariaeth y Ddeddf Hawliau Dynol i gadw pŵer sefydliadol dan reolaeth yn dilyn y sgandalau diweddar sydd wedi dwyn gwarth ar y llywodraeth a rhai gwasanaethau cyhoeddus. Ar y llaw arall, bydd angen i ni fod yn effro er mwyn sicrhau nad yw’r hawliau a enillwyd drwy ganrifoedd o frwydro yn cael eu haberthu wrth geisio mantais wleidyddol tymor-byr. Bydd ymateb y Comisiwn i unrhyw gynigion yn y dyfodol yn cael eu hadeiladu ar sail yr egwyddorion canlynol:  
Ni ddylai unrhyw fesur hawliau wanhau lefel diogelu hawliau dynol a mecanweithiau dros orfodaeth, gan gynnwys cyfarwyddyd, dan Ddeddf Hawliau Dynol a chytundebau hawliau dynol eraill a ddilyswyd.
Dylai’r Llywodraeth ac unrhyw lywodraeth yn y dyfodol sicrhau bod y broses o ddatblygu mesur hawliau dynol yn ymwneud â, ac yn cynnwys holl sectorau cymdeithas, bod y broses a’r canlyniad yn creu ymdeimlad o berchnogaeth yn y gymdeithas gyfan, bod yr ymgynghoriad yn cael ei gynnal gan gorff annibynnol, a bod adnoddau digonol ar gyfer y broses.
Mewn proses mesur hawliau, dylai’r llywodraeth hyrwyddo dealltwriaeth o’r Ddeddf Hawliau Dynol a Siarter Hawliau Dynol Ewrop mewn modd gweithredol, gan gynnwys yr hawliau mae’n eu hamddiffyn ynghyd â gwrthwynebu unrhyw gamsyniadau.
Bydd y Comisiwn yn darparu arweiniad yn y broses mesur hawliau drwy ddiogelu’n weithredol y safonau lleiaf a gyflwynwyd gan y Ddeddf Hawliau Dynol, gan sicrhau eu bod yn cydymffurfio â goblygiadau cytundebau rhyngwladol ac yn hyrwyddo gwell dealltwriaeth o hawliau dynol sydd eisoes yn bodoli.  
Bydd y Comisiwn yn defnyddio’r canlyniadau a’r argymhellion o’i Ymholiad Hawliau Dynol i hysbysu eu hymateb i’r mesur hawliau ac i ddatblygu ymhellach y fframwaith hawliau dynol cyfredol.
Yr angen am arweinyddiaeth gref


Yr hyn sy’n glir yw i wactod sefydliadol mewn arweiniad ar hawliau dynol ganiatáu cymeriadaeth negyddol dros ben orlethu llawer o’r manteision cadarnhaol a ddaeth yn sgil deddf hawliau dynol gwladol ac y gellir parhau eu cael.
Tasg y Comisiwn yw creu consensws newydd ar werth a phwrpas hawliau dynol ym Mhrydain. Bydd angen i ni weithio’n galed i gywiro anghywirdebau ac i gael cydbwysedd yn y ddadl unwaith yn rhagor. Mae’n rhaid i hawliau dynol wneud synnwyr i bobl yn eu bywydau bob dydd, ac mae angen i ddarparwyr gwasanaethau cyhoeddus fod yn glir ynghylch oblygiadau ymarferol gwneud hawliau yn realiti.
Byddwn yn gweithio’n galed er mwyn sicrhau bod hawliau dynol yn cael eu gwerthfawrogi’n eang, ond wrth wneud hyn ni fyddwn yn gochel rhag ein cyfrifoldeb i hyrwyddo ac i ddiogelu hawliau dynol grwpiau ymylol neu amhoblogaidd.   
Pennod 3

Ein gweledigaeth, ein blaenoriaethau a’n rhaglen weithredu
Rhagair
Mae’r bennod hon yn amlinellu gweledigaeth, nodau ac amcanion y Comisiynydd o ran hawliau dynol a’r hyn rydym yn mynd i’w wneud er mwyn eu cyflawni yn ystod y tair blynedd nesaf.
Ein gweledigaeth  



Gweledigaeth y Comisiynydd o ran hawliau dynol yw Prydain lle mae: 
· pawb yn gallu byw ag urddas 
· rhyddid a chyfleoedd pawb i gyflawni nod eu bywydau yn cael eu hehangu’n gynyddol a heb eu rhwystro gan ragfarn, gwahaniaethu neu ataliad mympwyol
· cydnabyddir hawliau dynol fel gwerthoedd rydym yn eu rhannu â’n gilydd, nid hawliau rydym yn eu ceisio ar ein cyfer ein hunain yn unig, gan gynorthwyo i adeiladu cymdeithas sy’n fwy cydlynol, gwareiddiedig a theg.
Yr hyn rydym am eu cyflawni – pum canlyniad allweddol 
Erbyn 2012 dymuniad y Comisiwn yw cyflawni’r canlyniadau allweddol canlynol: 
· dim atchweliad yn y gyfraith o ran lefelau diogelu hawliau dynol a mecanweithiau ar gyfer gorfodaeth o dan y Ddeddf Hawliau Dynol a chytundebau hawliau dynol eraill a ddilyswyd 
· ymwybyddiaeth eang a dealltwriaeth gywir o hawliau dynol ym mhob lefel o gymdeithas, gan gynnwys sut y gellir eu defnyddio gan unigolion a’u cymhwyso gan sefydliadau cyhoeddus, preifat a gwirfoddol  

· hawliau dynol wedi eu prif-ffrydio yng ngwaith o leiaf pump o’r rheolyddion,  arolygiaethau a chyrff trin cwynion mwyaf arwyddocaol
· wedi datblygu fframwaith mesur credadwy a ddefnyddir yn eang ar gyfer hawliau dynol ac wedi defnyddio’r fframwaith hwn ar gyfer adroddiadau yn ein Hadolygiad Teirblynyddol
· wedi dylanwadu’n glir ar sylwadau terfynol Cyrff Monitro Cytundebau ar gyfer Confensiynau’r Cenhedloedd Unedig ar Ddileu Pob Ffurf ar Wahaniaethu Hiliol, yn erbyn Arteithio a Thriniaeth Greulon, Annynol neu Ddiraddiol arall ac ar Hawliau Pobl ag Anableddau o ran perfformiad Prydain yn parchu, diogelu a hyrwyddo hawliau dynol.
Ein rhaglen 
Amlinellir ein rhaglen waith ar gyfer 2009–2012 isod.   

Hyrwyddo ymwybyddiaeth, dealltwriaeth a pharch at hawliau dynol cartref a rhyngwladol. 

Ein hamcan
Sicrhau ymwybyddiaeth eang a dealltwriaeth gywir o hawliau dynol ymhlith y rhai hynny sydd â hawliau neu gyfrifoldebau, eu hymgynghorwyr a’u heiriolwyr, ac ar draws y sbectrwm gwleidyddol a’r cyfryngau.
Byddwn yn:

· datblygu cynnwys er mwyn cefnogi athrawon i gyflwyno’r agenda dinasyddiaeth i bobl ifanc er mwyn sicrhau bod pobl ifanc yn deall arwyddocâd hawliau dynol a’r egwyddorion sylfaenol o degwch, cyfiawnder a rhyddid
· sefydlu’r Comisiwn fel ffynhonnell cyngor cywir ar gyfer y cyfryngau, gwleidyddion, awdurdodau cyhoeddus, busnes ac eraill ynglŷn â datblygiadau hawliau dynol, gan ddiweddaru cyngor a gwybodaeth am hawliau dynol yn rheolaidd ar wefan y Comisiwn  
· datblygu gallu a dealltwriaeth yr asiantaethau cyngor cyfreithiol a phroffesiynau cyfreithiol eraill o ran materion hawliau dynol gan gynnwys drwy ein cynllun grantiau cyfreithiol a throsglwyddo ein rhaglen arbenigedd
· cefnogi prosiect i ddatblygu gwybodaeth a gallu’r sector gwirfoddol a chymunedol i ddefnyddio hawliau dynol yn eu gwaith
· adeiladu ymwybyddiaeth busnes a chyhoeddus am faterion allweddol hawliau dynol yn y sector preifat 
· cynnal uwchgynhadledd ar weithredu gwaith Cynrychiolydd Arbennig y Cenhedloedd Unedig ar Fusnes a Hawliau Dynol yn y DU 
· llwyfannu cynhadledd ryngwladol yn 2011 ar heriau allweddol hawliau dynol yn y 21 Ganrif 
· hyrwyddo argaeledd llinell gymorth y Comisiwn fel ffynhonnell cyngor a gwybodaeth ar hawliau dynol
· targedu grwpiau ymylol ac agored i niwed a’u heiriolwyr er mwyn gwella eu dealltwriaeth o, a’u mynediad at, wybodaeth sy’n ymwneud â hawliau dynol. 
(b) Trosi egwyddorion hawliau dynol i arferion ac ymddygiad pob dydd sefydliadau cyhoeddus, preifat a gwirfoddol
Ein Hamcan 

Sicrhau bod gan sefydliadau cyhoeddus, preifat a gwirfoddol fynediad at gyngor ymarferol, sector-benodol ynglŷn â sut i drosglwyddo cyfraith ac egwyddorion hawliau dynol i mewn i bolisi, ymarferion ac ymddygiadau pob dydd.  
Byddwn yn:

· noddi cyfres o gynadleddau ford gron gyda phapur newydd y Guardian er mwyn archwilio canfyddiadau Ymholiad Hawliau Dynol y Comisiynydd gydag arweinyddion y sector cyhoeddus, cyfiawnder troseddol ac addysg. Bydd adroddiad y cyfarfodydd ford gron yn cael eu cynnwys yn atodiad Cymdeithas y Guardian
· canfod a hyrwyddo arfer da yn y sector cyhoeddus 
· cynnal a gwerthuso cyfres o fentrau peilot ar hawliau dynol er mwyn trawsnewid agwedd sefydliadau yn y sector cyhoeddus a lledaenu darganfyddiadau llwyddiannus 
· gweithio gyda chyrff hyfforddi er mwyn integreiddio dealltwriaeth hawliau dynol ac agwedd hawliau dynol o fewn hyfforddiant cymhwyster swyddi proffesiynol perthnasol fel nyrsys, gweithwyr cymdeithasol, meddygon, athrawon a’r heddlu
· datblygu a hyrwyddo fframwaith mesur hawliau dynol er mwyn galluogi gwasanaethau cyhoeddus, preifat a gwirfoddol i ddeall a mesur eu perfformiad eu hunain o ran hawliau dynol
· gweithio mewn partneriaeth â Sefydliad Hawliau Dynol Prydain, Ymddiriedolaeth Joseph Rowntree ac Oxfam DU i ddatblygu rhaglen ar agwedd seiliedig ar hawliau dynol at dlodi
· datblygu strategaeth yn y sector preifat  a hawliau dynol sy’n symud gwaith diweddar y Weinyddiaeth Gyfiawnder, y Cydbwyllgor ar Hawliau Dynol a Chynrychiolydd Arbennig y DU ar Fusnes a Hawliau Dynol
· annog a chefnogi dialog aml-randdeiliad ar fusnes a hawliau dynol yn y DU gyda busnesau, y gymdeithas sifil a’r llywodraeth

· ymgymryd ag ymchwil ar faterion allweddol hawliau dynol mae busnesau'r DU yn effeithio arnynt.
(c)
 Mesur cydymffurfiad â chyfraith hawliau dynol cartref a symud tuag at weithredu hawliau dynol nad ydynt yn draddodadwy, gan gynnwys hawliau cymdeithasol, economaidd a diwylliannol 
 Ein hamcan
Sefydlu methodoleg gredadwy a dylanwadol y gellir eu defnyddio i fesur perfformiad sefydliadau’r llywodraeth, a’r sectorau cyhoeddus, preifat a gwirfoddol wrth ddiogelu a hyrwyddo hawliau dynol.
Byddwn yn:

· adeiladu ar ein Fframwaith Mesur Cydraddoldeb (a sefydlwyd yn ogystal ar egwyddorion hawliau dynol) i ddatblygu agwedd arloesol at fesur hawliau dynol 
· cynnal asesiad cychwynnol o berfformiad Prydain ar ddiogelu a hyrwyddo hawliau dynol yn ein Hadolygiad Teirblynyddol cyntaf yn 2010, a datblygu ein gallu i wneud hynny mewn parodrwydd ar gyfer Adolygiadau Teirblynyddol dilynol
· comisiynu barn gyfreithiol, cynnal ymchwil ac ymgynghoriad ac ystyried defnyddio pwerau ymchwiliad i wneud asesiad annibynnol a chredadwy o ran perfformiad Prydain mewn perthynas â gweithredu Confensiwn y Cenhedloedd Unedig ar Hawliau Pobl ag Anableddau
(d) Y llywodraeth, cyrff cyhoeddus a sefydliadau eraill i fod yn atebol am eu perfformiadau o ran diogelu a hyrwyddo hawliau dynol 

Ein hamcan
Adeiladu fframwaith atebolrwydd cryfach o’r ‘brig i lawr’ ac o’r ‘gwaelod i fyny’ ar gyfer y llywodraeth, awdurdodau cyhoeddus ac eraill o ran eu perfformiad ar hawliau dynol.
Byddwn yn:

· cyfranogi’n llawn i broses fonitro’r cytundeb sy’n ymwneud â pherfformiad Prydain mewn perthynas â Chonfensiwn y Cenhedloedd Unedig ar Hawliau Pobl ag Anableddau, y Confensiwn Yn Erbyn Arteithio a’r Confensiwn ar Ddileu Gwahaniaethu Hiliol  

· datblygu cytundebau gweithio ar y cyd gydag o leiaf bump o’r rheolyddion,  arolygiaethau neu gyrff trin cwynion i ddefnyddio a hyrwyddo’r fframwaith hawliau dynol yn fwy effeithiol a monitro cynnydd darparwyr gwasanaethau o ran prif-ffrydio hawliau dynol
· ymrwymo’n llawn â gwaith y Cydbwyllgor Seneddol ar Hawliau Dynol  
· ariannu prosiect i roi’r grym i unigolion drwy roi iddynt yr arfau hawliau dynol i fynd i’r afael â gwasanaethau annigonol, gwahaniaethol neu anghyraeddadwy ar lefel leol, gan eu cynorthwyo i ddatrys problemau bob dydd heb orfod troi at y gyfraith
· adeiladu ymwybyddiaeth a deallusrwydd o’r Protocolau Opsiynol mewn perthynas â’r Confensiwn ar Ddileu Holl Ffurfiau Gwahaniaethu yn erbyn Menywod a Chonfensiwn Hawliau Pobl ag Anableddau
· cymryd rhan yn adolygiad Cyngor Hawliau Dynol y Cenhedloedd Unedig sydd gerllaw a pharhau i gyfrannu at y Cyngor drwy gyflwyniadau ysgrifenedig a llafar  

· adolygu ac adrodd ar y camau a gymerwyd gan y llywodraeth ac eraill mewn ymateb i’r Ymholiad Hawliau Dynol yn Ebrill 2012.
(e) Ymyrryd er mwyn diogelu a hyrwyddo hawliau dynol, gan ddefnyddio ein pwerau cyfreithiol 

Ein hamcan 
Gweithredu fel ceidwaid hawliau dynol, er mwyn sicrhau bod hawliau dynol yn cael eu diogelu a’u hyrwyddo, gan gynnwys herio torri ar yr hawliau a dylanwadu ar ddatblygiad y gyfraith.
Byddwn yn:
Defnyddio ein pwerau cyfreithiol o ran hawliau dynol i egluro’r gyfraith, unioni tor cyfraith sydd eisoes yn bodoli ac atal toriadau yn y dyfodol. Er mwyn ein galluogi i dargedu ein pwerau’n effeithiol byddwn yn casglu gwybodaeth ac yn cynnal ymchwil gan gynnwys y materion canlynol:
· effaith y ddeddfwriaeth gwrthderfysgaeth ar grwpiau ethnig lleiafrifol yn gyffredinol, a’r gymuned Fwslimaidd yn benodol
· sut y gall yr hawl i breifatrwydd yn y cyd-destun cymdeithasol a gwleidyddol cyfredol gael ei beryglu neu ei gryfhau ymhellach
· heriau hawliau dynol yn Yr Alban lle mae ymchwil wedi canfod masnachu mewn pobl fel her hawliau dynol allweddol
· materion mewn perthynas â thoriadau hawliau dynol a brofwyd gan bobl ifanc o wahanol gefndiroedd (er enghraifft, rheiny mewn canolfannau cadw, ceiswyr lloches ac effeithiau cyrffyw cyffredinol)
· materion cysylltiedig â thoriadau hawliau dynol a brofwyd gan bobl o bob oedran a grŵp mewn cartrefi preswyl
· sut y gallai polisïau ac ymarferion cyfredol ddiogelu’n well yr hawl i brotestio
· yn ogystal, byddwn yn defnyddio ein pwerau o ran cydraddoldeb, perthnasoedd da a hawliau dynol i symud rhwystrau rhag gwireddu hawliau dynol ymhlith grwpiau dan anfantais a hyrwyddo parch at hawliau dynol.
(f) Cynghori’r llywodraeth ar effeithiolrwydd cyfraith hawliau dynol gyfredol neu arfaethedig, ac ar gysondeb cynigion polisi neu ddeddfwriaeth ehangach o ran hawliau dynol.
Ein hamcan 
Sicrhau nad oes dim atchweliad o ran lefelau diogelu hawliau dynol a mecanweithiau ar gyfer gorfodaeth o dan y Ddeddf Hawliau Dynol a sicrhau cysondeb rhwng polisi a chynigion deddfwriaethol a deddfau ac egwyddorion hawliau dynol.

Byddwn yn:

· ymateb i Bapur Gwyrdd Mesur Hawliau’r Llywodraeth 

· datblygu ac ymgynghori ar gynigion o ran dyletswydd hawliau dynol y sector cyhoeddus, yn debyg o ran bwriad i ddyletswydd cydraddoldeb y sector cyhoeddus
· datblygu argymhellion sy’n ymwneud â’r fethodoleg fwyaf effeithiol ar gyfer datblygu mesur Hawliau, yn seiliedig ar astudiaethau achosion rhyngwladol
· datblygu cynigion o ran preifatrwydd gwybodaeth  

· cyfrannu arbenigedd a syniadau i drafodaethau parhaus yng Nghyngor Ewrop ynglŷn â diwygio Llys Hawliau Dynol Ewrop - proses frys os yw hawl deisebu unigolyn i barhau yn y dyfodol
· archwilio cynigion polisi cyhoeddus perthnasol er mwyn sicrhau eu  cysondeb â deddf ac egwyddorion hawliau dynol a phrif-ffrydio hawliau dynol ar draws ein portffolio polisi. 
Datblygu galluoedd y Comisiwn fel Sefydliad Hawliau Dynol Cenedlaethol 

Ein hamcan: 
Dymuna’r Comisiwn gael bod yn ganolfan ragoriaeth gydnabyddedig ryngwladol o ran ei statws fel Sefydliad Hawliau Dynol Cenedlaethol.  
Byddwn yn:

· cyfarparu ein staff â’r wybodaeth, sgiliau a’r gallu i ‘ymarfer yr hyn rydym yn ei bregethu’ ynglŷn ag hawliau dynol 

· cysylltu ein gwaith ar hawliau dynol yn agosach â’n cydraddoldeb cartref a’n gweithgaredd perthnasoedd da er mwyn sicrhau bod hawliau dynol wedi ei brif-ffrydio ar bob lefel
· asesu effaith ein holl bolisïau a’n prosesau hawliau dynol er mwyn sicrhau ein bod yn gweithredu mewn modd sy’n medi’r manteision o ymagwedd seiliedig ar hawliau dynol
· defnyddio’r Fframwaith Mesur Hawliau Dynol i olrhain tueddiadau dros gyfnod o amser a defnyddio’r wybodaeth hon i gynllunio ein gwaith yn strategol a gosod amcanion yn y dyfodol 
· cyhoeddi adroddiad ar ein gweithredoedd ar hawliau dynol flwyddyn ar ôl ein hachrediad fel Sefydliad Hawliau Dynol Cenedlaethol
Atodiad

Adroddiad Ymchwiliad Hawliau Dynol – argymhellion a gweithrediadau 
Effeithiolrwydd y Ddeddf Hawliau Dynol 
Argymhellion
1. Mae angen prif-ffrydio hawliau dynol yng ngwaith pob un o’r rhai hynny sy’n darparu gwasanaethau cyhoeddus perthnasol. 
2. Dylid defnyddio iaith sy’n benodol i hawliau dynol, yn ogystal ag iaith gwerthoedd, fel parch, tegwch ac urddas, er mwyn hwyluso datblygu gwell dealltwriaeth o hawliau dynol.
3. Lle bo’n briodol, dylai adrannau’r llywodraeth gynnwys hawliau dynol mwy penodol yn y safonau sy’n berthnasol i’r gwasanaethau cyhoeddus.
Gweithredoedd y Comisiwn 
i. Gan gydweithio â rheolyddion ac arolygwyr ac adrannau’r llywodraeth, awdurdodau lleol a chyrff cyhoeddus eraill, bydd y Comisiwn yn helpu darparu cyfarwyddyd a chymorth i roi ymagwedd hawliau dynol ar waith mewn sefydliadau.  
ii. Bydd y Comisiwn yn monitro ac yn hyrwyddo enghreifftiau o arfer da yn y sector cyhoeddus. Lle mae tystiolaeth glir o ganlyniadau llwyddiannus, bydd y Comisiwn yn annog cyflwyno mentrau llwyddiannus yn raddol yn ehangach.  
iii. Bydd y Comisiwn yn annog ac yn monitro cynnydd o ran cynnwys hawliau dynol yn safonau gwasanaeth yr awdurdodau cyhoeddus.
Arweinyddiaeth
Argymhellion
4. Dylai’r rhai hynny sydd mewn rolau arweiniol mewn awdurdodau cyhoeddus gydnabod eu cyfrifoldebau i ddarparu arweinyddiaeth gadarn ar faterion hawliau dynol.  
5. Mae rhai adrannau canolog y llywodraeth a rhai cyrff cyhoeddus eraill wedi hyrwyddo hawliau dynol yn llwyddiannus er mwyn llywio’r agenda hawliau dynol. Dylai sefydliadau sector cyhoeddus benodi hyrwyddwyr hawliau dynol lle bo’n briodol. 
Gweithrediadau’r Comisiwn 
iv. Bydd y Comisiwn yn annog y Llywodraeth ac arweinyddion gwleidyddol eraill i roi arweinyddiaeth gadarnhaol a chyson ar hawliau dynol a Deddf Hawliau Dynol.
v. Bydd y Comisiwn yn cymryd rôl arweiniol o ran codi ymwybyddiaeth y cyhoedd o bwysigrwydd hawliau dynol a’r Ddeddf Hawliau Dynol.
Cyflwyno gwasanaeth gwell 
Argymhellion 
6. Lle y bo’n briodol, dylai awdurdodau cyhoeddus a grwpiau sector gwirfoddol a chymunedol brif-ffrydio hawliau dynol yn eu prosesau gwneud penderfyniadau, strategaethau a’u cynlluniau busnes, ynghyd ag yn eu polisïau a’u hymarferion perthnasol. Dylai darparwyr gwasanaeth allu arddangos effaith y prif-ffrydio i’r arolygiaethau a’r rheolyddion, lle y bo’n briodol.  
7. Gall y Ddeddf Hawliau Dynol fod yn fframwaith defnyddiol ar gyfer rheoli tyndra cystadleuol a goblygiadau moesegol sy’n berthnasol i weithwyr proffesiynol a rhyngddynt. Dylai’r fframwaith hwn ffurfio rhan o’r hyfforddiant ar gyfer gweithwyr proffesiynol tebyg o ran eu goblygiadau moesegol.
8. Wrth ddatblygu rhaglenni hyfforddiant, dylai sefydliadau gynnwys hyfforddiant hawliau dynol, sy’n benodol ar gyfer rôl, a’r Ddeddf Hawliau Dynol, er mwyn egluro’r hyn mae’r Ddeddf yn ei wneud a’r hyn nad yw’n ei wneud, a’r modd mae’n berthnasol i’r amgylchiadau mae’r hyfforddiant yn eu cyflwyno.
9. Dylai’r Llywodraeth gyfathrebu darganfyddiadau ei mentrau hawliau dynol yn eang, fel ei menter Hawliau Dynol mewn Gofal Iechyd, er mwyn hwyluso dysgu a dealltwriaeth. 
10. Wrth ffurfio darpariaethau ar gyfer cyflwyno gwasanaeth, dylai sefydliadau weithio gyda grwpiau defnyddwyr er mwyn sicrhau’r hygyrchedd ac ymrwymiad mwyaf rhwng darparwyr gwasanaeth a defnyddwyr gwasanaeth, fel y gwnaed yn llwyddiannus mewn nifer o ymddiriedolaethau iechyd, gyda manteision yn dilyn ar gyfer defnyddwyr gwasanaeth a darparwyr gwasanaeth.
11. Dylai awdurdodau cyhoeddus ddatblygu mecanweithiau i sicrhau bod datblygiadau cyfreithiol newydd a goblygiadau eu polisi, sy’n effeithio ar eu cyfrifoldebau, yn hysbys i’r staff perthnasol.
Gweithredoedd y Comisiwn 

vi. Bydd y Comisiwn yn cynhyrchu cyfarwyddyd wedi’i ddiweddaru o ran hawliau dynol a datblygiadau cyfreithiol perthnasol i’r Ddeddf Hawliau Dynol, ac yn annog gwasanaethau cyhoeddus i gynhyrchu cyfarwyddyd   wedi ei deilwra.
Nid yw’n ymwneud â chyfreitha 
Argymhellion 
12. Dylai’r llywodraeth a chyrff ariannu eraill ystyried darparu arian pellach er mwyn galluogi’r sector gwirfoddol a chymunedol a, lle y bo’n briodol, awdurdodau cyhoeddus, i ddatblygu a chyflwyno mecanweithiau datrys anghydfod gwahanol er mwyn hwyluso penderfyniadau achosion hawliau dynol.  
Gweithrediadau’r Comisiwn 
vii. Bydd y Comisiwn yn cynorthwyo awdurdodau cyhoeddus, lle y bo’n briodol, i fabwysiadu ymagwedd hawliau dynol at brosesau rheoli risg ei sefydliadau, ac i raglenni hyfforddiant a datblygiad proffesiynol. Yr amcan ddylai fod i ddarparu’r gwasanaeth gorau posibl, yn hytrach na chanolbwyntio’n unig ar ddiogelu’r sefydliad rhag cyfreitha.
Cyfryngau
Argymhellion 
13. Mewn achosion lle mae’r cyfryngau’n adrodd am faterion ac achosion hawliau dynol, dylent sicrhau eu bod yn eu cofnodi’n gywir ac yn deg.  

14. Dylai Uned Gwrthbrofi Cyflym rhyngadrannol y Weinyddiaeth Gyfiawnder barhau a gwella ei gwaith.  
Gweithrediadau’r Comisiwn 
viii. Mae angen i ddadansoddiad cywir a chyfnod byw'r materion a’r achosion sy’n ymwneud â hawliau dynol fod ar gael i’r cyfryngau. Bydd y Comisiwn yn darparu gwybodaeth awdurdodol a deunyddiau perthnasol i’r Ddeddf Hawliau Dynol ar gyfer y cyfryngau, lle y bo’n briodol, er mwyn hwyluso datblygiad a chynhaliaeth, gan y cyfryngau, o ddealltwriaeth gywir o’r hyn mae’r Ddeddf yn ei gwneud a’r hyn nad yw yn ei gwneud.
ix. Bydd y Comisiwn yn defnyddio pob cyfle posibl i esbonio’n gyhoeddus bwrpas, gwerth a manteision hawliau dynol a’r Ddeddf Hawliau Dynol i’n cymdeithas. 
x. Bydd y Comisiwn yn gwella adran hawliau dynol ei wefan er mwyn darparu gwybodaeth gywir ynglŷn â hawliau dynol a’r Ddeddf Hawliau Dynol mewn ymateb i anghywirdebau a chamsyniadau a gyhoeddwyd yn eang.
Dyletswyddau awdurdodau cyhoeddus a’r rhai hynny sy’n eu harchwilio
Argymhellion 
15. Dylai’r Llywodraeth ymgynghori ynglŷn ag a ddylid gorfodi dyletswydd statudol ar yr holl awdurdodau cyhoeddus i ystyried hawliau dynol cyn iddynt weithredu polisiau newydd.  

16. Dylai’r Llywodraeth ymgynghori ar newidiadau cyfreithiol a allai fod yn angenrheidiol i alluogi ombwdsmyn, archwilwyr a  rheolyddion i gydweithredu a rhannu gwybodaeth, wrth drafod materion hawliau dynol unigol.
17. Yn absenoldeb dyletswydd gyfreithiol benodol, dylai cyrff archwilio ac arolygu integreiddio safonau hawliau dynol yn eu gwaith.  
Gweithrediadau’r Comisiwn 
xi.  Bydd y Comisiwn yn cynorthwyo awdurdodau cyhoeddus i ddatblygu mecanweithiau i integreiddio goblygiadau cadarnhaol dan y Ddeddf Hawliau Dynol gyda’i gwaith ar ddyletswyddau’r sector cyhoeddus.
xii.  Bydd y Comisiwn yn gweithio gyda chyrff rheoleiddio ac arolygwyr i ddatblygu dangosyddion priodol ar gyfer hawliau dynol a dargedwyd i fesur i ba radd mae cyrff cyhoeddus yn mabwysiadu agwedd hawliau dynol.
Gwybodaeth a chyngor 
Argymhellion 
18. O ganlyniad i ddarparu gwell gwybodaeth a chyngor bydd angen gwell hyfforddiant a mwy o adnoddau a dargedwyd ar gyfer y cyrff priodol.  

19. Dylai’r Llywodraeth adolygu ei phenderfyniad i beidio â rhoi’r pŵer i’r Comisiwn i gynorthwyo aelodau o’r cyhoedd mewn achosion strategol sy’n ymwneud â deddfwriaeth hawliau dynol yn unig.  
20. Dylai’r Comisiwn gael y pŵer i ddarparu gwasanaethau cymodi / cyfyngu ar hawliau dynol.
Gweithredoedd y Comisiwn 
xiii. Bydd y Comisiwn yn diweddaru’n barhaus y wybodaeth a’r cyngor hawliau dynol mae’n ei ddarparu ar ei linell gymorth.
xiv. I gydnabod pwysigrwydd hysbysu pobl ifanc am eu hawliau dynol a’u cyfrifoldebau, bydd y Comisiwn yn annog cymhwyso ehangach o’r fframwaith hawliau dynol mewn ysgolion a mwy o addysg hawliau dynol i bobl ifanc.
xv.  Bydd y Comisiwn yn adolygu ac yn adrodd ar ei gweithredoedd, dair blynedd ar ôl cyhoeddi’r adroddiad hwn.
Cysylltiadau
Lloegr 
Llinell gymorth:

Ffôn 0845 604 6610

Ffôn-testun 0845 604 6620

Ffacs 0845 604 6630

Yr Alban
Llinell gymorth:

Ffôn 0845 604 5510

Ffôn-testun 0845 604 5520

Ffacs 0845 604 5530

Cymru
Llinell gymorth:

Ffôn 0845 604 8810

Ffôn-testun 0845 604 8820

Ffacs 0845 604 8830

Amserau agor y llinell gymorth: Dydd Llun – Ddydd Gwener 9am–5pm, ond ar ddydd Mercher 9am–8pm

Os ydych am gopi o’r cyhoeddiad hwn mewn fformat arall a/neu iaith arall cysylltwch â’r llinell gymorth berthnasol i drafod eich anghenion. Yn ogystal, mae’r holl gyhoeddiadau ar gael i’w lawrlwytho mewn amrywiaeth o fformatau oddi ar ein gwefan:  www.equalityhumanrights.com
� Gynt yn Ombwdsmon yr Heddlu yng Ngogledd Iwerddon, gyda chyfrifoldeb dros ymchwiliadau i gamweddau’r heddlu a honnir. Ar hyn o bryd hi yw Cennad Arbennig Iwerddon ar gyfer Datrys Gwrthdaro i  Timor Leste, ac ar gyfer Penderfyniad 15 Cyngor Diogelwch y Cenhedloedd Unedig, Menywod, Heddwch a Diogelwch. Mae hi hefyd yn cynnal adolygiad ar gyfer Asiantaeth Ffiniau y DU ar honiadau a wnaed gan bobl sy’n cael eu caethiwio neu eu halltudio


� O Ragair Ymchwiliad Hawliau Dynol y Comisiwn, Ebrill 2009.


� Pwyllgor o arbenigwyr annibynnol yw ‘corff cytundebau’ a benodir i fonitro rhoi ar waith ledled y byd y darpariaethau hawliau dynol a gynhwysir yn yr amrywiaeth o gytundebau hawliau dynol.


� Yn y bôn mae arsylwadau terfynol yn argymhellion ar gyfer camau gweithredu pellach sydd eu hangen gan y llywodraeth (er enghraifft galw am ragor o ariannu ar gyfer canolfannau argyfwng trais fel rhan o rwymedigaethau’r DU o dan y Confensiwn ar gyfer Diddymu Gwahaniaethu yn Erbyn Menywod neu am well amddiffyniad ar gyfer plant sy’n ceisio lloches o dan y Confensiwn ar Hawliau’r Plentyn)





� Yn ogystal â’n gwaith yn monitro cydymffurfiad y DU â chonfensiynau Cyngor Ewrop megis y Confensiwn Ewropeaidd yn Erbyn Hiliaeth ac Anoddefgarwch (ECRI); y Confensiwn Fframwaith ar Leiafrifoedd Cenedlaethol; a’r Confensiwn ar Fasnachu Mewn Pobl.

10 R (B) v Director of Public Prosecutions (ymyriad Comisiwn Cydraddoldeb a Hawliau Dynol) [2009] EWHC 106 (Admin); [2009] WLR (D) 25.


11 ‘Gweithredoedd heriol yn erbyn rhyfel yn troi pobl gyffredin yn droseddwyr ’, The Independent, 8 Rhagfyr 2005, �HYPERLINK "http://www.independent.co.uk/news/uk/crime/acts-of-defiance-against-war-turned-ordinary-people-into-criminals-755233.html"�http://www.independent.co.uk/news/uk/crime/acts-of-defiance-against-war-turned-ordinary-people-into-criminals-755233.html� 


12 ‘Ymgyrchydd heddwch yn cael dirwy am brotest yn Whitehall ’, Matthew Tempest, The Guardian, 12 Ebrill 2006, �HYPERLINK "http://www.guardian.co.uk/politics/2006/apr/12/iraq.iraq"�http://www.guardian.co.uk/politics/2006/apr/12/iraq.iraq� 


13 ‘3,000 o fenywod yn cael eu gorfodi i briodi yn y DU bob blwyddyn, dywed astudiaeth’, Jo Revill ac Anushka Asthana, The Guardian, 8 Mawrth 2008.


14 Darllenwch am achos cyfreithiol a gafodd ei amddiffyn yn llwyddianus gan Liberty ar gael ar  http://www.liberty-human-rights.org.uk/issues/young-peoples-rights/curfews/index.shtml

